वेणु
संदर्भ

*पुरोडाशकरणम् – अथ शूर्पमादत्ते – वर्षवृद्धमसि इति। वर्षवृद्धं ह्येतत्। यदि नडानां यदि वेणूनां यदीषीकाणाम्।– मा.श. १.१.४.१९
*तान्(रौद्रान् पुरोडाशान्) द्वयोर्मूतकयोरुपनह्य, वेणुयष्ट्यां वा, कुपे वा उभयत आबध्य, उदङ् परेत्य, यदि वृक्षं वा स्थाणुं वा वेणुं वा वल्मीकं वा विन्देत्, तस्मिन्नासजति।– मा.श. २.६.२.१७

*उखा सम्भरणम् -- अग्निर्देवेभ्य उदक्रामत्। स वेणुं प्राविशत्। तस्मात्स सुषिरः। स एतानि वर्माण्यभितोऽकुरुत – पर्वाणि – अननुप्रज्ञानाय। यत्र – यत्र निर्ददाह – तानि कल्माषाण्यभवन्। सा कल्माषी स्यात्। सा ह्याग्नेयी। यदि कल्माषी न विन्देद् – अप्यकल्माषी स्यात्। सुषिरा तु स्यात्। सैवाग्नेयी। सैषा योनिरग्नेः – यद्वेणुः। अग्निरियं मृत्। न वै योनिर्गर्भं हिनस्ति – अहिंसायै। - - अन्यतः क्ष्णुत्त्वेव भवति। अन्यतरतो हीदं वाचः क्ष्णुतम् – उभयतः क्ष्णुत्त्वेव भवति। उभयतो हीदं वाचः क्ष्णुतम् – यदेनया दैवं च वदति, मानुषं च। अथो यत् सत्यञ्चानृतं च – तस्मादुभयतः क्ष्णुतम्। यद्वेवोभयतः क्ष्णुत्। अतो वाऽअभ्रेर्वीर्यम्। यतोऽस्यै क्ष्णुतम् – उभयत एवास्यामेतद्वीर्यं दधाति। यद्वेवोभयतः क्ष्णुत्। एतद्वाऽएनं देवा अनुविद्यैभ्यो लोकेभ्योऽखनन्। - - -स यदिति खनति – तदेनमस्माल्लोकात्खनति। अथ यदूर्ध्वोच्चरति। तदमुष्माल्लोकात्। अथ यदन्तरेण सञ्चरति। तदन्तरिक्षलोकात्। सर्वेभ्य एवैनमेतदेभ्यो लोकेभ्यः खनति।- - - -पृथिव्याः सधस्थादग्निं पुरीष्यमङ्गिरस्वदाभर इति। - मा.श. ६.३.१.३१, तु. तै.सं. ५.१.१.४
*स वाऽअभ्र्या खनन्वाचा – खनामि खनाम इत्याह। वाग्वाऽअभ्रिः। आरम्भायैवेयं वैणवी क्रियते। वाचा वाऽएतमभ्र्या देवा अखनन्। - मा.श. ६.४.१.४
*उखा स्थापनार्थं अवट खननम् – अदितिष्ट्वा देवी विश्वदेव्यावती पृथिव्याः सधस्थेऽअङ्गिरस्वत् खनत्ववट इति। अवटो हैष देवत्राय़ अत्र सा वैणव्यभ्रिरुत्सीदति। चतुःस्रक्तिरेष कूपो भवति। चतस्रो वै दिशः। - मा.श. ६.५.४.३
*याँँ वनस्पतिष्ववसत्ताँँ वेणा अवसत्(अग्निः) – मै.सं. ३.१.२
*वेणुर्वै वनस्पतीनां फलग्रहितमः, स एषां वीर्यवत्तमः – मै.सं. ३.१.२, ३.२.४
*स (अग्निः) वेणुं प्राविशत् – कपि.क.सं. २९.८
*अग्निर्देवेभ्यो निलायत, स वेणुं प्राविशत्, स एतामृतिमनुसमचरद्, यद् वेणोः सुषिरम् – तै.सं. ५.१.१.४
*आग्नेयो वै वेणुः – तै.सं. ५.२.५.२
*वेणुरसि वानस्पत्योऽसि सर्वतो मा पाहीति वैणवं दण्डम्। - आश्व.गृ.सू. ३.८.१५
*प्रवर्ग्ये मृत्पात्र निर्माणे साधनं – वेणु॑ना करोति। तेजो॒ वै वेणुः॑। तेजः॑ प्रव॒र्ग्यः॑। तेज॑सै॒व तेजः॒ सम॑र्धयति। – तै.आ. ५.२.४, ५.३.२
*आ तू न॑ इन्द्र क्षु॒मन्तं॑ चि॒त्रं ग्रा॒भं सं गृ॑भाय। म॒हा॒ह॒स्ती दक्षि॑णेन॥ - ऋ. ८.८१.१(ऋ. कुसीदी काण्वः), साम २.२.३.३/१६७, ७२८, उत्तरार्चिक १.२.६.१ ऋषि – आपालवैणवे, वेणवे वा आपाले वा आकूपारेवा पारववे वा
उपरोक्त साम के ऋचा रूप में ऋचा का ऋषि कुसीदी काण्व है। कुसीद ब्याज को कहते हैं। इसका अर्थ हुआ कि यह सूक्त उस ऋषि का है जो ऋण से, ऋणात्मकता से ग्रस्त है। वह धनात्मकता की ओर जाने का प्रयत्न कर रहा है। चित्रं ग्राभं संगृभाय का अर्थ चित्र ग्राह को संभालने हेतु हो सकता है।

*वेणुवाद्यलक्षणम् – सजीवश्च मिश्रश्च निर्जीव इति च त्रिधा। रागो भवति तत्रादौ सजीवो नरकण्ठजः॥ मिश्रः स्याद्वेणुसंजातो निर्जीवो वैणिको भवेत्। मूलशक्त्या द्रुता प्रोक्ता वेणुदेशकृताह्वया॥? शिरस्येकाङ्गुलं त्यक्त्वा मुखद्वारं विधीयते। मुखद्वारादधस्तात्तु चतुष्षष्टयङ्गुलावधि॥ अष्टरन्ध्राणि वेणौ स्युः चतुष्षष्ट्यङ्गुलान्तरे। यवमानमघपत्याज्यं सर्वरन्ध्रविधिस्त्वयम्॥ देशष्षष्टयङ्गुलो ज्ञेयो ज्ञेयो द्रुतो द्व्यूनशतार्धकः। कृष्णस्य वंश षट्त्रिंशो मोह इत्यभिधीयते॥ त्रिंशदङ्गुलको वंशः क्रुष्टस्य स्यान्महोदरः। चतुर्विंशाङ्गुलो मुक्तो वैरिकोऽष्टदशाङ्गुलः। इति सप्तविधाः प्रोक्ताः यथावद्देवि वेणवः॥ - भरतकोश- संकलन – एम. रामकृष्ण कवि(मुन्शीराम मनोहरलाल, १९८३)
*वेणूनां सवनप्रयोजनम् – प्रातः सवन यत्र स्यान्मध्यग्रामाभिधे वेणौ। तन्माध्यन्दिनमिति च ज्ञेयं षाड्जे सदा वंशे॥ माध्यन्दिनाभिधानं स्थानं स्याद्यत्र मध्यमे ग्रामे। ज्ञेयं तृतीयसवनं तं षड्जग्रामिके वेणौ॥ माध्यन्दिनं तु मध्यग्रामाङ्कितवेणुगोचरं सततम्। प्रातस्सवनमिहोच्चैर्गान्धारग्रामिके वेणौ॥ गान्धारग्रामकमपि तृतीयसवनं द्वयोस्तु न भवति। अनयोः प्रातस्सवनं गान्धारग्रामवेणुषु न भवेत्॥ - नान्यः( भरतकोश, संकलन श्री एम.रामकृष्ण कवि ( मुन्शीराम मनोहरलाल, १९८३) 

